
 
A GUISO DE PREFACI 

 
 
 Pulèu qu'uno prefàci, aquéli rego, soun un adiéu, eiça- bas, au bon Canounge Enri 
George, moun car e afeciouna peirin en Felibrige, pouèto-na, pouèto e escrivan delèi 
que, avans d'ana rejougne lou Paire, dins soun urouso eternita, nous a fisa, à 
quàuquis-un que sian, lou suen de publica si DARNIÉRI TROBO. 
 Aquéu bèu recuei vèn s'apoundre à tout uno tiero d'àutri florilèges, de pastouralo, de 
raconte en lengo nostro, emai d'obro en francés, qu'au long de sa vido a eissema e fa 
estampa l'egrègi Majourau de la Cigalo dóu Trelus 
 
 Es quasimen coume un message d'outro-toumbo qu'adurra à sis ami e amiraire 
noumbrous la lus dis esperanço crestiano, autant que sa remembranço de pouèto. 
 Prèire eisemplàri, lou Felibre de l'Autar, coume i'agradavo, souvènti-fes, de signa sis 
escri, fidèu disciple de Mistral, qu'aguè la chabènço d'èstre, mai de vint an, curat de 
Castèunou-de-Gadagno, lou liò astra que veguè espeli lou Felibrige quau  
poudrié delembra sa douço e nauto memòri? 
 
 Es dins aquéli sentimen, qu'en founso coumunioun em'éu au paradis de Santo-
Estello, vous presentan aquéu librihoun, en quauque biais soun testamen literàri, en 
recitant, emé nogto prego, d'ùni de si vers leva de soun recuei "Davans l'Adiéu", 
ounte evoco peréu soun tèms d'ancian coumbatènt: 
 

Aurai apara nòsti terro 
cinq on de tèms 

dins moun printèms, 
pèr la Franço aurai fa la guerro 

senoun countènt 
dou mens poutènt 

 
Aurai ama lou paure mounde, 

li malurous, 
li gènt pious 

Aurai vougu que l'an se mounde 
d'èstre jalous 
e verinous. 

 
E pièi encaro eiço, tant verai: 
 

Sarai esta prèire-felibre 
à tout fidèu 

coume se dèu; 
aurai mes moun cor dins mi libre, 

cantant lou bèu, 
fin qu'au toumbèu! 

 
Pèr de que n'en dire mai? 
 

Jan GAVOT. 
 


